
Тэма нумара:

Думкі пра 
эканоміку

ЧЫТАЙЦЕ Ў НУМАРЫ:

ПрААН у дапамогу
Свіслач уключана ў 
праграму тэхнічнай дапамогі 
ЕС/ПрААН, якая мае 
бюджэт на 2010 год 
у памеры $1,2 млн.

Слёзы па бюджэту
Спроба прааналізаваць 
некаторыя аспекты зменаў 
бюджэта Пухавіцкага раёна 
на 2009 год

Вялікі распродаж
Райвыканкам безвынікова 
спрабуе распрадаць 
некарыстаемую 
нерухомасць. Але кошты 
зніжаць не збіраецца.

Разумныя 
інвестыцыі

ААТ “Марозпрадукт” 
пабудаваў самы сучасны 
ў Беларусі лагістычны 
тэрмінал.

Чырвоная Кніга 
побач
Дружны і Свіслач — 
магчымыя арэалы абітання 
рыбы, якая занесена ў 
міжнародную Чырвоную 
кнігу.

Увесь калектыў інтэрнэт-рэсурса “Свіслач:рэгіяналь-
ны партал” напрыканцы месяца перахварэў на грып.

Са сканчэннем “эпідэміі” мы падсумавалі свае ўра-
жанні. З аднаго боку, маючы інфармацыю пра сапраўды 
масавае захворванне сярод знаёмых (і не толькі тых, хто 
працуе над парталам), смешна было чытаць пра адсут-
насць эпідэміі. І адсутнасць зафіксаваных штамаў віру-
са каліфарнійскага (свінога) грыпу. Міністэрства аховы 
здароў’я пачало прызнаваць, што такі вірус у краіне 
ёсць і што ад яго паміраюць пад ціскам карэспандэнтаў 
незалежных СМІ, якія здолелі скапіраваць і апублікава-
ць унутрыведамасныя дакладныя з апісаннем выпадкаў 
смерці людзей ад “свінога грыпу”. Праз 2 дні па публі-
кацыі медыкі ўжо паведамялі пра 102 зафіксаваных вы-
падка захворвання на А (Н1/N1). Дарэчы, у Ўкраіне такіх 
выпадкаў (зафіксаваных) меней. Але нават пры гэтым 
эксперты сусветнай арганізацыі аховы здароў’я кажуць, 
што дадзены від віруса стаў дамінуучым у краіне-сусед-
цы. Прычына — неразвітасць сеткі дыягнастычных лаба-
раторый. На аналіз патрапляе ў сярэднім толькі 1 проба 
на 700-800 шпіталізаваных. А параўнаўча з колькасцю 
захварэўшых суадносіны пракладна 1 да 10 000.

Мяркуем, падобная сітуацыя і ў нас. Бо толькі на-
прыканцы жніўня айчынае дзяржаўнае інфармагенцтва 
БелТА паведаміла пра тое, што ў Беарусі зьявілася пер-
шая(!!!!) і адзіная лабараторыя, якая здольна зафікса-
ваць наяўнасць А (Н1/N1) у арганізме чалавека. Аднак, 
калі памеркаваць, то не так усё страшна. Галоўнае — 
лекавацца. Што актуальна для ўсіх хваробаў. Статыстыка 
смяротнасці ад А (Н1/N1) значна меньшая чым ад іншых 
відаў вірусаў. Адзіная небяспека і спецыфіка — хуткае 
развіццё хваробы і большая рызыка захварэць у “ма-
ладых і моцных” — грып дзіўным чынам абірае мужчын 
векам з 20 да 45 а таксама цяжарных жанчын.

У астатнім нічога страшнага. Адно дзівіць рэакцыя 
нашых чыноўнікаў. Як калісці за часамі 

СССР казалі што “у савецкім саюзе сэк-
са нэт” (і не ўдакладнялі скуль жа тады 

бяруцца савецкія дзеці) так і зараз 
чыноўнікам чамусці страшна само 
слова “свіны грып” і факт наяўнас-
ці дадзенага віруса на тэрыторыі 
краіны ці падведамаснага раёна.

Сваімі неразумнымі адмаў-
леннямі праблемы яны проста 

справакавалі паніку і новую моц-
ную хвалю недаверу да ўлады. ПАНІКА вымяла ўсе лекі 
з аптэк. А гэта ўскладняе лячэнне тым людзям, якія спа-
койна працавалі і натрапілі на непрыемнасць у выглядзе 
хваробы. Яны, замест таго каб “пералежваць”, хваробу 
вымушаны аб’язджаць дзесяткі аптэк у пошуку хоць ча-
госці “ад прастуды”. І паралельна  разносіць вірус.

А пасадовыя асобы нагадваюць птушку Гаваруна 
з вядомага мульціка пра Алісу. Каментуюць склаўшуюся 
сітуацыю і спрабуюць супакоіць людзей.  Ім варта было 
б ад пачатку, у будзёным парадку, заняцца кожнаму 
сваёй справай (лекарам, напрыклад, лячыць, а не зай-
мацца перадзёргіваннем фактаў). А так стварылі сабе 
і грамадству праблему з якой зараз пачнуць гераічна 
змагацца. 

Адзіныя хто мае сказаць дзякуй айчынаму чына-
венству — фармацэўты: за апошнія тыдні яны прадалі 
паўгадавыя запасы сродкаў ад прастудных захворван-
няў. Звычайнаму жыхару, на жаль, ад гэтага не лягчэй.

А птушка Гаварун усё гаворыць. Яна, цытуючы той 
жа мульцік, “вызначаецца розумам і кемлівасю”. :-)

Адміністратар Свіслач:Рэгіянальны партал

“Свіння” і “Свіння” і 
птушка Гаварунптушка Гаварун

жадаеце вы-

казаць сваю дум-

ку ў калонцы? дасы-

лайце тэкст на адрас: 

sviesnik@gmail.com

Напрыканцы жніўня 
адбылася знакавая пад-
зея, якая ў значнай сту-
пені можа паўплываць 
на далейшае развіццё 
Свіслачы, Дружнага 
і прылеглых тэрыто-
рый.Прадстаўнікі ЕС, 
ПРААН і Мінпрыро-
ды Беларусі адабралі 
рэгіёны для рэаліза-
цыі праекта Еўрасаюза 
і Праграмы развіцця 
ААН “Устойлівае развіц-
цё на мясцовым узроўні”. 
Сярод адабраных тэры-
торый — Мікрарэгіён 
“Свіслач” — нефармаль-
нае аб’яднанне Свіслац-
кага пассавета, Дукорс-
кага і Ананіцкага 
сель с кіх саветаў.

У Мінскай вобласці да 
ўдзелу ў праграме былі 
адабраныя: Бялініцкі с.с. 
Лагойскана раёну, Вілей-
скі раён (цалкам); Ва-
ложынскі раён (цалкам); 
г.п. Івянец, Валожынска 
р–на; Копыльскі раён; 
Мінскі раён; Нарачанскі 
с.с., Мядзельскага раёна; 
Пекалінскі с.с., Смалявіц-
кага р-на.

Паводле слоў каар-
дынатара праекта Алега 
Бялячыца, праца будзе 
скіравана на павышэн-
не сацыяльнай актыў-
насці насельніцтва. Ён, 
у прыватнасці, пра-
дугледжвае падтрымку 
мясцовых супольнасцей 
у распрацоўцы рэгія-
нальных стратэгій устой-
лівага развіцця, гэтак зва-
ных “мясцовых парадкаў 
дня на XXI стагоддзе”, 
садзейнічае стварэнню 

“зялёных маршрутаў” — 
турыстычных шляхоў, 
пракладзеных уздоўж 
“зялёных калідораў” (рэк, 
традыцыйных гістарыч-
ных гандлёвых шляхоў, 
натуральных прыродных 
калідораў). На рэаліза-
цыю праекта выдзелена 
больш за 1 млн. 200 тыс. 
даляраў.

Агулам, заявак на 
уключэнне тэрыторыі 
ў праграму прыйшло 58. 
Па выніках адбору пілот-
нымі тэрыторыямі пра-
екта сталі 35 адміністра-
цыйна-тэрытарыяльных 
адзінак з усіх абласцей 

Беларусі. Галоўным 
крытэрам адбору стала 
гатоўнасць мясцовай 
суполь насці і ўладаў да 
супрацоўніцтва. 

Што дае адбор:
Пілотныя рэгіёны так-

сама атрымаюць аргані-
зацыйную дапамогу пры 
падрыхтоўцы стратэгій 
устойлівага развіцця 
і стварэнні “зялёных 
маршрутаў”. На кон-
курснай аснове могуць 
атрымаць фінансавую 
дапамогу найбольш ці-
кавыя ініцыятывы. Пра-
ект прадугледжвае і ар-
ганізацыю адукацыйных 
паездак за мяжу для 

прадстаўнікоў мясцо-
вых супольнасцей.

Нагадаем, што праца 
па выпрацоўцы Мясцо-
вай павесткі пачалася 
ў Свіслачы напрыкан-
цы 2007 года. Асноў-
ная мэта — самастой-
на выпрацаваць план 
устойлівага развіцця 
сваёй тэрыторыі. Ад-
паведна гэтаму, у пра-
цоўную групу (удзел 
у якой ёсць адкры-
тым і добраахвотным) 
увайшлі прадстаўнікі 
органаў улады, дэпута-
ты, мясцовыя жыхары 
і прад прымальнікі. 
Неўзабаве быў ство-
раны Мікрарэгіён Свіс-
лач — нефармальнае 
аб’яднанне Ананіцкага, 
Дукорскага і Свіслац-
кага Саветаў. А ўжо ў 

2008 годзе адбыло-
ся падпісанне першай 
міжнароднай дамо-
вы — пасёлак Свіслач 
стаў пабрацімам гарад-
скога пасёлка Грыців 
(Хмяльніцкая вобласць, 
Украіна), што дае абод-
вум населеным пунктам 
шанцы атрымаць усе 
перавагі ўдзелу ў еўра-
пейскім руху гарадоў-
пабрацімаў.

Дэпутат пассавета 
Вольга Харламава так 
адкаментавала інтэр-
нэт рэсурсу “Свіслач: 
рэгіянальны партал” 
уключэнне нашай тэры-
торыі ў праграму: “Гэта 

прызнанне супольнага 

ПрААН  
Свіслач уключана ў праграму 
тэхнічнай дапамогі ЕС/ПрААН, 
якая мае бюджэт на 2010 год 
у памеры $1,2 млн.

Свіслач пазней за іншыя рэгіёны 
пачала працу па МП-21, але 
эфектыўнасць работы высока 
ацэнена айчынамі і міжнароднымі 
экспертамі

жадання прадстаўні-

коў мясцовага самакіра-

вання, бізнэса і насель-

ніцтва палепшыць 

якасць жыцця на нашай 

тэрыторыі. Нягледзячы 

на тое, што праца па 

МП-21 ў Мікрарэгіёне 

пачалася пазней чым 

у значнай частцы ін-

шых тэрыторый, мы 

дасягнулі вынікаў, якія 

дазволілі патрапіць 

у праграму ЕС/ПрААН. 

Гэта ўжо, як мінімум, 

гарантуе актывістам і 

мясцовай уладзе мета-

дычную дапамогу з боку 

лепшых еўрапейскіх 

кансультантаў у галі-

не планавання развіцця 

тэрыторый. Што да 

іншых перспектыў, то 

ўсё залежыць ад нас 

саміх. Калі будзе рэаль-

ная праца — з’явяцца і 

фінансавыя рэсурсы для 

здзяйснення планаў”.
У верасні адбылі-

ся шэраг паседжанняў 
групы па распрацоў-
цы “Мясцовай павест-
кі- 21” (праграмы рэгія-
нальнага развіцця) для 
“Мікрарэгіёна Свіслач”. 
Актывісты з ліку мясцо-
вых жыхароў, дэпута-
таў, прадпрымальнікаў 
і органаў улады Свіс-
лацкага, Дукорскага, 
Ананіцкага саветаў па-
чалі планаванне работ 
з улікам уключэння на-
шай тэрыторыі у праг-
раму ЕК/ПРААН. Зада-
ча: вызначыць асноўныя 
прыярытэты працы на 
2010 год і, на падставе 
планаў, распрацаваць 
заяўкі ў Прадстаўніцтва 
ААН з просьбай пра-
фінансаваць найбольш 
актуальныя накірункі 
і праграмы для нашай 
тэрыторыі.

Напрыканцы студзеня 
2010 года прадстаўнікі 
Еўракамісіі, ПрААН і Мін-
пры роды маюць намер 
адабраць да 85 такіх 
заявак для фінансаван-
ня. Патэнцыйна наша 
тэрыторыя, зважаю-
чы на дынаміку працы 
і раз настайнасць планаў, 
можа прыцягнуць на эк-
спертную дапамогу, аль-
бо пачатак інфраструк-
турных пераўтварэнняў 
фінансаванне не меней 

чым на 2-3 накірункі. 
Паводле прадстаўнікоў 
ПрААН, прыярытэтнымі 
напрамкамі фінансавай 
падтрымкі выступаюць 
павышэнне сацыяльнай 
актыўнасці мясцовых 
супольнасцей для ўстой-
лівага развіцця тэрыто-
рый, паляпшэнне турыс-
тычнай інфраструктуры, 
стварэнне зялёных мар-
шрутаў і экамузеяў. Фі-
нансаванне выдзеляць 
тым ініцыятывам, якія 
будуць цікавыя не толькі 
для канкрэтнай аргані-
зацыі або заяўніка, але 
перш за ўсё для развіцця 
рэгіёну ў цэлым. З аднаго 
боку, натуральна, сродкі 
адносна невялікія — мак-
сімальны памер гранта 
ў межах праграмы — 
$8 тыс. Але, ўлічыўшы 
памеры змененага рай-
выканкамам бюджэта-
2009, наша тэрыторыя 
мае шанцы атрымаць ад 
еўракамісіі дапамогу ў 
памеры 40-45% ад гада-

вога бюджэта Свіслац-
кага пассавета. Гэта — не 
мала. У дадатак, факт уд-
зелу тэрыторыі у праекце 
Еўракамісіі дазваляе Са-
ветам, актыўна шукаць 
партнёраў і прыцягваць 
сродкі тэхнічнай дапамогі 
па праграмам трансмеж-
нага супрацоўніцтва, 
Усходнягя Партнёрства 
і іншым, якія адкрытыя 
краінамі ЕС для Беларусі. 
А гэта ўжо на парадак 
большыя сродкі. 

На сёння можна кан-
статаваць той факт, што 
ўпершыню за апошнія 
гады ў нашай тэрыторыі 
з’явілася магчымасць 
самастойна на ўзроўні 
мясцовай супольнас-
ці (жыхары+мясцовая 
улада+бізнэс) планаваць 
сваё развіццё і, што са-
мае важнае, даставаць 
пазабюджэтнае фінан-
саванне на рэалізацыю 
гэтых планаў. Паводле 
досведу падобнай працы, 
які прайшлі багата еўра-
пейскіх тэрыторый, алга-
рытм можа быць такім: 
На першым этапе сродкі 
праграм тэхнічнай дапа-
могі (гэта мэтавыя срод-
кі, якія выдзяляюцца на 
рэалізацыю канкрэтных 
праектаў і не падлягаюць 
вяртанню як, да прыкла-
ду, крэдыты) стварыць 
інфраструктурныя, ін-
фармацыйныя і іншыя 
умовы для эфектыўнага 
прыцягнення інвестыцый 
ў мясцовую эканоміку і 

сацыяльную сферу. Фак-
тычна, задача першага 
этапа — адпрацоўка 
сістэмы ўзаемадзеяння 
паміж рознымі групамі 
мясцовай супольнасці, 
прыцягненне эксперт-
най дапамогі ў вызна-
чэнні шляхоў рэалізацыі 
прыярытэтных задач у 
галіне развіцця а такса-
ма дэманстрацыя патэн-
цыйным партнёрам маг-
чымасці “празрыстага” і 
эфектыўнага кіравання 
фінансавымі плынямі на 
мясцовым узроўні.

Другім этапам можа 
стаць паяднанне рэалі-
зацыі значна большых 
па памеру праграм тэх-
нічнай дапамогі і пачатак 
рэальнай работы на “ін-
вестыцыйным кірунку”. 
Гэта ўжо наўпрост эка-
намічны праект. Ягоная 
задача — прыцягненне 
вытворчасцяў і развіццё 
бізнэса, якія, на думку 
мясцовай супольнасці, 
мэтазгодна размяшчаць 
на дадзенай тэрыторыі. 
Задача падобна на за-
дачы першага этапа з 
той толькі розніцай, што 
практычна апрабуюцца 
правілы і метыды ўза-

емадзеяння на ўзроўні 
эканомікі і кіравання тэ-
рыторыяй. 

І трэцім этапам, які 
лагічна выцякае з пер-
шых двух, ёсць “самас-
тойнае функцыянаванне” 
механізмаў, створаных 
на папярэднім этапе і са-
мастойная работа ў галі-
не рэгіянальнага развіц-
ця. Што, з іншага боку не 
выключае прыцягнення 
інтэлектуальнай тэхна-
лагічнай ці фінансавай 
дапамогі ад партнёраў, з 
якімі наладжаны сувязі ў 
часе рэалізацыі папярэд-
ніх этапаў.

На сёння створаны 
перадумовы для працы 
ў дадзеным накірунку. Па 
эфектыўнасці будучай 
работы можна будзе, ся-
род іншага, ацаніць пра-
цаздольнасць мясцовага 
Савета (як дзеючага, так 
і наступных скліканняў) 
і разуменне важнасці са-
мастойнай працы ў галіне 
рэгіянальнага развіцця з 
боку раённых уладаў. Бо, 
як вядома, самастойная 
работа на тэрыторыі дае 
багата новых магчымас-
цяў, але й накладае яшчэ 
больш абавязкаў. 

у дапамогу

Устойлівае Устойлівае 
развіццёразвіццё

Ужо ў 2010 г. наша тэрыторыя 
мае шанцы атрымаць ад ЕС/ПрААН 
дапамогу ў памеры 
40-45% ад гадавога бюджэта 
Свіслацкага пассавета

НАМ ПА ДАРОЗЕНАМ ПА ДАРОЗЕ

МЫ НЕ ПЛАЦІМНЕ ПЛАЦІМ ГРОШЫ — МЫ ДАЕМ СЛОВА!СЛОВА!

Любіш праўду? 
Прагнеш справядлівасці? 
Маеш што сказаць іншым?

Чытай, пішы, працуй з намі. Твае 
лісты чакаем на:

sviesnik@gmail.comsviesnik@gmail.com

Міністэрства Транспарту 
Беларусі падпісала з Сусвет-
ным банкам мемарандум пра 
прыцягненне $150 млн для 
рэканструкцыі аўтадарогі М5 
“Мінск-Гомель”. Такую навіну 
паведаміў дырэктар дэпарта-
мената “Белаўтадар” Мінтран-
са Анатолі Лыцін на прэс-кан-
фэрэнцыі 21 кастрычніка.

“Мы падпісалі мемеран-
дум з СБ пра прыцягненне 
інвестыцый у аб’ёме блізу 
$150 млн для рэканс-
трукцыі дарогі 

Мінск-Гомель на ўчастку 
Пухавічы-Бабруйск”, — рас-
павёў ён журналістам. І да-
даў, што гэтыя сродкі будуць 
скарыстаныя для давядзення 
ўзроўню дарогі да першай ка-
тэгорыі.

Участак дарогі Пухавічы-Баб-
руйск ужо колькі год мае недоб-
рую славу сярод кіроўцаў. Пасля 
адносна неблагога участку ад 
Мінску да Мар’інай Горкі, дарога 
рэзка звужаецца, пагаршаецца 
якасць пакрыцця і абзорнасць.

 У выніку, на дадзеным 
участку прак-

тычна штомесяца адбываюцца 
досыць сур’ёзныя аварыі. 

Падобная якасць трасы, якая 
з’яўляецца часткай еўрапей-
скага транспартнага калідора 
Поўнач-Поўдзень, мае вялікую 
загрузку транзітным грузавым 
рухам, даўна выклікала нара-
канні у тым ліку замежных аў-
таперавозчыкаў. Урад Беларусі 
яшчэ на пачатку года абвесціў 
пра намер рэканструяваць тра-
су М-5. Аднак, сёлета грошай 
у бюджэце на такія патрэбы 
знойдзена не было.

Вынікам стаў зварот на 
рэалізацыю праекта рэканс-
трукцыі дарогі Мінск-Гомель 
да Сусветнага банку. У банку 
падцвердзілі што “Станам на 
сёння абмяркоўваецца кан-
цэпцыя будучага праекта па 
рэканструкцыі дарогі”.

Праблема палягае ў тым, 
што паводле стратэгіі СБ для 

Беларусі (якая была зацверд-
жана ў снежні 2007) бюджэ-
там банка не прадугледжа-
ны такія вялікія інвестыцыі 
ў транспартную сістэму на-
шай краіны. А ўвесь бюджэт на 
2008-2011 гады абмежаваны 
сувмай ў $400 млн. На сёння 
прадстаўніцтва Сусветнага 
Банку рыхтуе праемжкавую 
справаздачу і прапановы па 
карэкціроўцы сваёй стратэгіі. 
І праект аўтадарогі можа стаць 
складнікам новай стратэгіі СБ 
у Беларусі. Калі такая будзе за-
цверджана, то аб’ём фінанса-
вання банкам інфраструктур-
ных праектаў у нашай краіне 
ўзрасце прынамсі у 2 разы.

Прадстаўнік “Белаўтадару” 
А. Лыцін спадзяецца на ста-
ноўчае вырашэне запыта на 
рэканструкцыю і паступленне 
сродкаў для пачатку работ ужо 
ў другой палове 2010 года. 

Грошы 
на дарогу

Сусветны банк прафінансуе 
рэканструкцыю дарогі 
М-5 Мінск-Гомель

“Гомельская траса” 
стане зручнай для 
вандровак ужо 
напрыканцы 2010 года. 
Прынамсі, на ўсастку да 
Бабруйска.

©

У Беларусі з 1 лістапада павышаюцца памеры працоўных пенсій па ўзросту 
ў сярэднім на 9,5 працэнта. Адпаведны ўказ падпісаў Прэзідэнт Беларусі А. Лукашэнка.

16 кастрычніка афіцыйна 
распачаў работу тэрмінал для 
замарожаных прадуктаў ААТ 
“Марозпрадукт”. На сёння гэта 
самы сучасны ў нашай краіне 
аб’ект лагістычнай інфраструк-
туры. Паводле сістэмы ўліку за-
моваў і адгрузак, час ад моман-
ту прыёма замовы прадукцы да 
моманту загрузкі ў  траспарт 
мае складаць каля 30 хвілін. 
Для параўнання: на найбольш 
“хуткіх” складах і тэрміналах 
нашай краіны паказчык складае 
3-5 гадзін: замова адпраўляецца 
загадзя і толькі пасля падцверд-
жання высылаецца  машына.

Падобны аб’ект - гэта першы 
вынік наўпроставых бізнэс кан-
тактаў былых “сукамернікаў па 
СССР” - Літоўскай Рэспублікі 
і Рэспублікі Беларусь. Агульны 
аб’ём інвестыцый у аб’ект склаў 
каля 5 мільёнаў даляраў. Тэр-
мін акупальнасці тэрмінала - не 
больш за тры гады. І, што самае 
важнае, на аб’екце маюць знайс-
ці працу блізу 200 чалавек - жы-
хароў нашага раёна.

На першым этапе тэрмі-
нал пачаў працу з прадукцыяй 
“уладальніка” — ААТ “Марозп-
радукт”. Аднак, паводле свайго 
патэнцыялу, ён можа абслугоў-
ваць значна большыя аб’емы 
грузаў. І, ўжо бліжэйшым ча-

сам, распачнуцца перамовы па 
прыцягненню на аб’ект новых 
кліентаў.

На сёння асноўныя на-
кірункі адгрузкі з тэрмінала 
— Беларусь і  Расія. А ў планах 
кіраўніцтва тэрмінала — інтэг-
рацыя яго ў еўрапейскую ла-
гістычную сістэму і пашырэнне 
геаграфіі адгрузак практычна 
на ўсе суседнія краіны.

Як адзначыў прысутны на 
адкрыцці надзвычайны і паў-
намоцны амбасадар Літоўскай 
Рэсупблікі Эдмінас Багонас: 
“У нас досьвед, у вас - вя-
лікія магчымасці. І ў гэты 
нялёгкі для бізнэса час, хто 
як не мы і Беларусь знойд-

зем паразуменне...”.  Павод-
ле слоў амбасадара, літоўскія 
бізнэс-колы скіраваны на пра-
цяг і павялічэнне інвестыцый ў 
развіццё лагістычнай сістэмы 
Беларусі. 

Улічваючы ўдалы пачатак, 
Пухавіцкі раён і тэрыторыя 
прампляцоўкі ЦЭЦ-5 у пры-
ватнасці, мае вялікія шанцы 
на прыцягненне значнай час-
ткі інвестыцыйных сродкаў і 
развіццё транспартна-лагіс-
тычнага складніка мясцовай 
эканомікі.

Што да Марозпрадукту, то 
пералічэнні прадпрыемства 
ўжо сёння складаюць 10% ад 
даходнай часткі раённага бюд-
жэта. Пры удачным развіцці 
лагістычнага бізнэса, гэтая 
сума можа ўзрасці прынамсі 
на 18-20%. 

ААТ “Марозпрадукт” 
пабудаваў самы 
сучасны ў Беларусі 
лагістычны тэрмінал

РазумныяРазумныя  інвестыцыіінвестыцыі

У планах — інтэграцыя тэрмінала 
ў Еўрапейскую лагістычную сістэму

Еўрапейскі банк рэканструк-
цыі і развіцця плануе ў 2009 
годзе павялічыць аб’ём фінан-
савання праектаў у Беларусі,  
параўнаўча з мінулым годам, 
у два разы - да $60 млн. Аб гэтым 
паведаміў 22 кастрычніка на 
другім штогадовым Беларускім 
фінансавым і інвестыцыйным 
форуме, арганізаваным Бела-
рускай гандлёва-прамысловай 
палатай і Саветам дзелавога 
супрацоўніцтва “Бела русь - ЕС”, 

кіраўнік прадстаўніцтва ЕБРР у 
Беларусі Валдас Віткаўскас.

Паводле слоў Валдаса Віт-
каўскаса, за ўсю гісторыю 
работы ЕБРР у Беларусі было 
прадастаўлена $460 млн. на 
рэалізацыю 30 праектаў. У бя-
гучым годзе ЕБРР накіроўвае 
сродкі ў фінансавы сектар і 
іншыя сферы. У прыватнасці, 
некалькі тыдняў таму была 
выдзелена пазыка “Пінскдрэ-
ву”. Да канца года плануецца 

ажыццявіць яшчэ некалькі 
транзакцый.

Кіраўнік прадстаўніцтва 
ЕБРР таксама адзначыў, што ра-
ней супрацоўніцтва банка з Бе-
ларуссю было некалькі абмежа-
вана, выдзяляліся сродкі толькі 
на развіццё прыватнага сектара. 
Цяпер, улічваючы эканамічныя 
рэформы ў краіне, распраца-
ваны праект новай стратэгіі 
супрацоўніцтва. Стратэгія не 
прадугледжвае ніякіх дакладных 
аб’ёмаў фінансавання. Яна вы-
значае асноўныя напрамкі суп-
рацоўніцтва. Што датычыцца 
канкрэтных праектаў, то іх фі-

нансаванне не абмяжоўваецца. 
“Зусім верагодна, што, калі ў нас 
у Беларусі будзе важны праект, 
які запатрабуе сур’ёзнага фінан-

савання, сама сума не складзе 
для нас праблему”, - сказаў Вал-
дас Віткаўскас. 

БЕЛТА 

ЕБРР ўдвая павялічвае фінансаванне 
інвестыцыйных праектаў у Беларусі.

Фінансаванне падвойваецца

ЕБРР ужо 
прадаставіў 
Беларусі $460 млн. 
на рэалізацыю 30 
праектаў.

Кепска калі спраўджваюц-
ца горшыя прагнозы. У адным 
з мінулах нумароў газеты мы 
зьвярталі ўвагу на магчымае 
скарачэнне памеру раённага 
бюджэта. Рэчаіснасць пераў-
зышла самыя песімістычныя 
чаканні.

З разрастаннем крызіса, 
якога па афіцыйных справаз-
дачах, у Беларусі няма пра-
явіліся усе недахопы айчынай 
сітэмы гаспадарання. Аптыміс-
тычна складзены бюджэт краі-
ны пачаў “трашчаць па швах” 
яшчэ у першым паўгоддзі. Для 
паратунку сітуацыі ягоны па-
мер тэрмінова быў скарочаны 
ўрадам. Варта было чакаць 
“ланцуговай рэакцыі” на ніжэ-
йшым узроўні. Так і адбылося. 
Спачатку “пад нож” пайшоў аб-
ласны бюджэт а пасля, павод-
ле новых лічбаў паскарачалі і 
раённыя. Што да Пухавіцкага 
раёна, то ў рэдакцыі Свіслацка-
га Весніка мы маем 2 рашэння 
пра скарачэнні бюджэта, пры-
нятыя з інтэрвалам у некалькі 
месяцаў. Але гэта не гарантыя, 
што раённы “фінансавы статут” 

на 2009 год не парэжуць далей. 
Але, пра ўсё па парадку:

Усё пайшло з вобласці

Мінскі абласны Савет дэпу-
татаў улетку прыняў рашэнне 
за № 213 “Пра ўнясенне зме-
наў і дапаўненняў у рашэнне 
Мінскага абласнога Саве-
та дэпутатаў ад 22.12 2008 
№ 153” - рашэнне якое мела 
назву “Пра абласны бюджэт 
на 2009 год”.

Паводле дакуманта, асноў-
ны фінансавы каштарыс воб-
ласці схуднеў у даходнай част-
цы з 2 037,7 мільярдаў рублёў 
да 1 792,2 мільярда альбо на 
13% і ў расходнай з тых жа 
2 037,7 мільярда да 1 958,7. 

Бюджэт вобласці упершы-
ню за апошнія гады стаў дэ-
фіцытным. Аб’ём дэфіцыта — 
больш за 166,515 мільярдаў 
рублёў, што складае 9,3% 
ад даходнай часткі. 

Структура расходнай часткі 
таксама была істотна зменена 
на карысць унутраных інвес-
тыцый у вытворчасць: выраслі 
выдаткі ў праысловае бу-
даўніцтва, архітэктуру (амаль 
у 5 разоў), развіццё пераапра-
цовачнай галіны сельгаспра-

дукцыі (амаль у 2 разы). Пад 
скарачэнне ж патрапілі 
бадай усе “сацыяльныя 
графы” і, як таго і вар-
та было чакаць, датацыі 

раённым бюджэтам.
Фактычна, нягледзячы на 

гаворку пра “сацыяльна-ары-
ентаваную рынкавую экано-
міку” у Беларусі, упершыню за 
апошнія гады абласны бюджэт 

стаў нагадваць прадуманы 
рынкавы фінансавы да-
кумант. І тое, што там не 

знайшлося месца “сацыяльнай 
арыентаванасці” — цалкам ла-
гічна.

Дакацілася да раёнаў

Паводле зменаў у бюджэт 
Мінскай вобласці, датацыі 
раённым бюджэтам скароча-
ны ў сярэднім на 47%. Датацыі 
бюджэту Пухавіцкага раёна 
скарочаны на 48,61%. Пасля 
гэтага, цягам жніўня-верасня, 
рашэннямі пазачарговых сэ-
сій саветаў скарэктавалі свае 
бюджэты усе раёны. Сам факт 
не прыцягнуў бы пільнай увагі, 
як бы не колькі акалічнасцяў:

Беларуская эканоміка ў 
крызісе, хоць пра гэта не 
любяць узгадваць у афі-
цыйных крыніцах
Большая частка раённых 
бюджэтаў Мінскай воб-
ласці — датацыйныя, што 
таксама не прынята “каза-
ць услых”.
Бюджэты раёнаў па ўзору 
абласнога таксама сталі 
“дэфіцытнымі”. 

На фоне зменаў структуры 
абласнога бюджэта змена раён-
ных фінансавых дакумантаў 
стала досыць цяжкой працай 
для эканамістаў. Першая праб-
лема — істотнае скарачэнне 
датацый мясцовым (у першую 
чаргу раённым бюджэтам). 
У сярэднім па вобласці яно 
склада 47%. А частка датацый-
ных сродкаў пераведзена ў 
разрад субвенцый — мэтавых 
грошай. А субвенцыі — від гра-
шовай дапамогі мясцовым ор-
ганам улады з боку дзяржавы, 
якая выдзяляецца на пэўныя 

•

•

•

мэты і пэўны тэрмін і падлягае 
вяртанню у разе нямэтавага 
выкарыстання ці невыкарстан-
ня ў устаноўленыя тэрміны. 
Адпаведна, субвенцыйнымі 
сродкамі мясцовыя ўлады не 
здолеюць “затыкаць дзіркі” 
сваіх бюджэтаў, перакідаючы іх 
паміж катэгорыямі выдаткаў.

Другой праблемай зьявілася 
неабходнасць змяняць струк-
туру раённых бюджэтаў адпа-
ведна “рынкавай ліберальнай 
скіраванасці” абласнога. Такая 
задача з першага разу аказа-
лася непад’ёмнай для большай 
часткі аддзелаў эканомікі рай-
выканкаму. У Пухавіцкім раёне, 
да прыкладу, да карэктавання 
бюджэта вярталіся двойчы: 29 
чэрвеня і 18 верасня 2009 года. 
У абодвух выпадках змяньшалі-
ся даходныя і расходныя часткі 
і рос дэфіцыта раённага бюд-
жэта.

Якія грошы ў раёне:

Сіуацыю у нашым раёне 
паспрабуем разгледзець больш 
падрабязна, абапіраючыся на 
лічбы.

Першае — раённы бюджэт 
у даходнай частцы схуднеў на 
18,2 мільярда ў чэрвені і яшчэ 
на 4 мільярда ў верасні. У агуле 
даходаў паменьшала на 18,88%. 
І, станам на верасень, даходная 
частка бюджэта зафіксавана ў 
памеры 96,515  мільярдаў руб-
лёў. Паралельна зменам дахо-
даў, узнік і дэфіцыт, які, таксама 
ў 2 этапа, ўзрос да 13% ад да-
ходнай часткі. Але, адрозна аб 
узроўню вобласці, магчымасцяў 
пакрыць дэфіцыт, у пухавіцкіх 

Слёзы па  
У выніку неаднаразовых зменаў даходная 
расходная часткі бюджэта раёна істотна 
скараціліся. А сам бюджэт, упершыню 
за апошнія гады, стаў дэфіцытным

Пасля змены абласнога і раённага 
бюджэтаў, бюджэтныя датацыі 
Пухавіцкаму раёну скарочаны 
на 48,61%.  А сам бюджэт раёна 
стаў дэфіцытным у памеры каля 13% 
ад даходнай часткі

уладаў практычна няма.  Нават, 
калі паглядзець на спіс аб’ектаў 
нерухомасці, якія можа пра даць 
райвыканкам, іх сумарны кошт 
(у разе калі знойдзецца пакуп-
нік такіх сумнеўных актываў) 
не перавышае 40% ад памеру 
дэфіцыта бюджэта.

Варта таксама звярнуць ува-
гу, што рэальны памер бюджэта 
(пралічаны, напрыклад у далярах 
ЗША) скараціўся ў параўнаўчых 
коштах не на 18 а не меней чым 
на 40-42%. Прычына — дэна-
мінацыя беларускага рубля на 

30% у студзені і далейшы рост 
коштаў на значную групу тава-
раў і паслуг.

Цяпер паспрабуем больш 
уважліва пачытаць дакумант 
пад назвай “Бюджэт Пухавіцкага 
раёна” пасля ўнесеных зменаў. У 
чэрвені даходная частка вельмі 
здзівіла графой “падатковыя 
паступленні” — памеры чака-
ных сум не змяніліся. Мусіць, 
такі быў план “спушчаны звер-
ху”. І гэта выглядае малатлу-
мачальна: на фоне скарачэння 
падатковых паступленняў на 

дзяржаўным узроўні і скарачэн-
ня бюджэта вобласці, дэпутаты 
раёна праяўлялі цуды аптымізму, 
сцвярджаючы, што падатковыя 
надыходжанні застануцца на 
зацверджаным у снежні 2008 
года узроўні. Але БелСтат са 
жніўня месяца пачаў фік-
саваць істотны недабор 
па падатковых паступ-
леннях (які, на шчасце 
кампенсаваўся з іншых 
крыніц). А некаторыя 
пухавіцкія прадпрыемст-

Змяньшэнне датацый з абласнога бюджэта раённым 
станам на 07.2009 г.

Раён

Н
а
с
е
л

ь
н

іц
т
в
а

Пачатковы варыянт бюджэту 

Мінскай вобласці (тысяч 

рублёў)

Зменены варыянт бюджэта (тысяч рублёў)

Датацыі 

бюджэтам 

раёнаў

датацыі на 

1 чалавека 

Датацыі 

бюджэтам 

раёнаў

датацыі на 

1 чалавека

Іншыя 

трансферы

Субвенцыі на 

утрыманне 

і развіццё 

інфраструктуры 

аграгарадкоў

Субвенцыі 

на бягучыя 

выдаткі

Старадароскі 22 528,00 33 566 844,00 1 490,01 23 686 257,20 1 051,4 600 491,90 884 000,00 250 000,00

Бярэзінскі 27 872,00 33 707 839,00 1 209,38 23 346 987,80 837,7 2 225 848,00 736 000,00 257 000,00

Уздзеньскі 24 536,00 28 556 275,00 1 163,85 19 558 077,90 797,1 251 342,90 533 000,00 347 000,00

Копыльскі 35 601,00 39 380 795,00 1 106,17 27 088 141,00 760,9 220 540,00 474 000,00 393 000,00

Мядзельскі 30 278,00 32 541 196,00 1 074,75 21 514 768,80 710,6 513 106,50 707 000,00 262 000,00

Крупскі 27 470,00 29 532 473,00 1 075,08 19 274 828,90 701,7 1 692 920,60 818 000,00 192 000,00

Чэрвеньскі 34 458,00 33 136 097,00 961,64 22 329 062,60 648,0 464 444,60 717 000,00 230 000,00

Любанскі 37 369,00 35 681 367,00 954,84 23 571 540,00 630,8 693 708,20 542 000,00 268 000,00

Нясвіскі 41 989,00 32 774 187,00 780,54 25 842 265,80 615,5 1 416 758,40 754 000,00 300 000,00

Клецкі 32 338,00 30 195 712,00 933,75 19 533 054,20 604,0 125 844,80 1 193 000,00 375 000,00

Валожынскі 39 090,00 34 608 649,00 885,36 23 175 789,70 592,9 300 529,30 982 000,00 395 800,00

Лагойскі 38 412,00 30 441 866,00 792,51 19 171 816,00 499,1 616 988,00 980 000,00 222 000,00

Стоўбцаўскі 43 676,00 33 792 156,00 773,70 20 816 306,70 476,6 202 974,20 478 000,00 346 000,00

Вілейскі 55 019,00 40 311 690,00 732,69 25 183 382,90 457,7 942 296,30 1 122 000,00 226 000,00

Пухавіцкі 71 059,00 52 598 818,00 740,21 32 289 751,70 454,4 2 459 378,80 813 000,00 387 000,00

Барысаўскі (без уліку 
г. Барысава) 42 417,00 21 903 890,00 516,39 13 709 262,10 323,2 1 097 315,90 578 000,00 374 000,00

Слуцкі 96 500,00 49 426 834,00 512,20 29 506 730,00 305,8 62 132,70 937 000,00 503 000,00

Маладэчанскі (без уліку 
г. Маладэчна) 41 752,00 34 099 603,00 816,72 9 873 096,90 236,5 2 338 116,10 578 000,00 196 000,00

Смалявіцкі 43 080,00 12 177 826,00 282,68 4 296 077,80 99,7 630 219,80 702 000,00 199 000,00

Дзяржынскі 61 260,00 10 870 951,00 177,46 2 883 387,90 47,1 40 343,10 836 000,00 199 000,00

Салігорскі (без уліку 
г. Салігорск) 36 445,00 1 539 958,00 42,25 608 088,90 16,7 270 410,90 1 038 000,00 603 000,00

Мінскі 166 569,00 951 721,00 5,71 252 206,00 1,5 7 005 857,60 1 098 000,00 431 000,00

г. Жодзіна 61 797,00 55 878,00 0,90 14 807,60 0,2 125 507,90   

бюджэту

працяг на стар. 8

Паводле папярэдніх ацэнак мінаблвыканкаму, не больш за пяць прадпрыемстваў 
раёна здолеюць выканаць усе запланаваныя на 2009 год паказчыкі па дзейнасці.

вы можна сказаць прапісаліся 
ў абласным гаспадарчым судзе, 
адбіваючыся ад крэдытораў. 
Гэтыя факты адкрылі вочы аб-
ласным і раённым эканамістам. 
У вераснёўскіх зменах бюджэта 
было прызнана, што раён не 
дабярэ ў 2009 годзе прынамсі 
11% запланаваных падатковых 
надыходжанняў. Альбо, у абса-
лютных лічбах, 6,684 мільярда 
рублёў.

Другім аспектам бюджэта 
стала па прыкладу воблас-

ці істотнае скарачэнне усіх 
“сацыяльных” графаў. Затое 
адбылося павялічэнне выдат-
каў на развіццё прамысловай 
інфраструктуры і стварэнне 
падмурку для эканамічнага 
развіцця у першую чаргу сель-
скагаспадарчай галіны.

Напрыклад, выдаткі ў галі-
не “развіццё сельгасвытвор-
часці, рыбальства і пераап-
рацоўкі сельгаспрадукцыі” 
выраслі з 500 мільёнаў да 
2 459 мільярда альбо ў 4,9 
разы (!!!) Амаль у такіх жа пра-
порцыях выраслі выдаткі на 

“іншыя галіны нацыянальнай 
эканомікі” і “іншую дзейнасць 
у галіне нацыянальнай экано-
мікі”. З бюджэта становіцца 
зразумела, што у сістэме гас-
падарання Мінскай вобласці 
раёну бліжэйшым часам, ся-
род іншага адводзіцца месца 
“цэнтру пераапрацоўкі сель-
гаспрадукцыі”. 

Пад скарачэнне фінансаван-
ня патрапілі органы мясцовага 
самакіравання ў раёне. Бюд-
жэты сельсаветаў і пасялковых 
выканкамаў схуднелі прыклад-
на на 20%.

На 20% скарочаны і выдаткі 
на падтрымку жыллёва-каму-
нальнай гаспадаркі (з 25,8млрд 
да 20,7 млрд.) 

Але найбольш востры ўдар 
атрымалі сацыяльныя накірун-
кі: Графа “Сацыяльная паліты-

ка” схуднела з 4,673 мільярдаў 

Назва катэгорыі/падкатэгорыі бюджэта

Даходня частка бюджэта 118 747 835,00 100 516 868,70 96 515 395,50

Падатковыя паступленні (у суме) 61 624 317,00 61 624 317,00 54 939 565,00 -6 684 752,00 89,15%

Непадатковыя паступленні 4 524 700,00 4 524 700,00 4 484 700,00 -40 000,00 99,12%

датацыі 52 598 818,00 32 289 751,70 32 289 751,70 -20 309 066,30 61,39% (-48,61%)

субвенцыі 0 362 000,00 2 315 000,00 2 315 000,00

Расходная чатка бюджэта

Агульнадзяржаўная дзейнасць (у т.л. фінансаванне раённых уладаў) 6 596 713,00 11 531 750,80 16 246 898,50 9 650 185,50 246,29%

Трансферы бюджэтам ніжэйшых узроўняў (грошы якімі распа-
раджаюцца сельскія і пасялковыя саветы) 2 142 716,00 1 782 388,30 1 740 235,40 -402 480,60 81,22% (-28,78%)

Фінансавая дапамога юрыдычным асобам і прыватным прад-
прымальнікам 0 178 500,00 178 500,00 178 500,00

Рэзервоныя фонды мясцовых распараджальных органаў (чытай 
- мясцовыя саветы) 645 028,00 172 008,20 163 495,80 -481 532,20 25,35% (-74,65%)

Бюджэтныя крэдыты, ссуды, займы 0 6 024 000,00 10 807 866,70 10 807 866,70

Нацыянальная эканоміка 2 161 208,00 3 268 844,60 4 178 780,50 2 017 572,50 193,35%

Развіццё сельгасвытворчасці, рыбальства і пераапрацоўкі 
сельгаспрадукцы 500 000,00 1 820 000,00 2 459 000,00 1 959 000,00 491,80%

Іншая дзейнасць у галіне нацыянальнай эканомікі 110 000,00 158 293,80 468 479,70 358 479,70 425,89%

Іншыя галіны нацыянальнай эканомікі 100 000,00 140 000,00 451 400,00 351 400,00 451,40%

Жыллёва-камунальная гаспадарка і камунальнае будаўніцтва 25 881 858,00 22 234 921,80 20 751 283,80 -5 130 574,20 80,18% (-19,82%)

Ахова здароў’я 23 099 758,00 20 188 684,30 20 334 084,30 -2 765 673,70 88,03% (-11,97%)

Фізічная культура і спорт 5 145 924,00 4 376 073,00 4 553 116,40 -592 807,60 88,48% (-11,52%)

Адукацыя 51 168 900,00 42 448 612,40 38 541 043,60 -12 627 856,40 75,32% (-24,68%)

Сацыяльная палітыка 4 673 474,00 4 001 870,50 4 040 212,90 -633 261,10 86,45% (-13,55%)

Ахова навакольнага асяроддзя 0 0 414 000,00 414 000,00

Дэфіцыт бюджэта 0 - 7 919 188,70 - 12 567 388,70 - 12 567 388,70

Слёзы па   
працяг са стар. 7

Рэзервы 
мясцоваму 
самакіраванню 
урэзаны на 75%

Змены раённага бюджэта з 12.2008 па 09.2009 г.

КРЫЗІС: спробы  выхадуКРЫЗІС: спробы  выхаду

на пачатку 2009 да 4, 040 млрд. 
у верасні ці на 13,6%. Адзіны 
пункт, які наадварот вырас 
(прычым амаль у 3 разы) — гэта 
дапамога сем’ям, якія выхоў-
ваюць дзяцей. Таму “дзіцячыя 
грошы” у бюджэце ёсць. Чаго 
не скажаш пра іншыя сацыяль-
ныя выдаткі. Раздзел “Фізічная 

культура і спорт” — -11,6%.; 
“Медыцына” — -12%. 

Найбольш пацярпела сфера 

адукацыі. Памер укладанняў у 
“розум нашых дзяцей” скароча-
ны з 51,168 мільярда рублёў да 
38,541 мільярдаў: на 24,7%.

У вераснёўскім варыянце 
бюджэта затое з’явілася асоб-
ная графа “ахова навакольнага 
асяроддзя”. На экалогію дэпута-
ты райсавета адшкадавалі 414 
мільёнаў бюджэтных грошай.  
Сродкі перададзеныя з аблас-
нога бюджэта субвенцыяй на 
ахову навакольнага асяроддзя: 
раней такі від дзейнасці фінан-
саваўся выключна з “вобласці”.

Несацыяльны сацыялізм

Нягледзячы на бюджэтныя 
змены, назваць дакумант рын-
кавым ці ліберальным на 100% 
не выпадае. Прычына у наступ-
ных двух графах: “Рэзерворыя 
фонды” і “Бюджэтныя крэдыты, 
ссуды, займы”.

Першы у пачатковым вары-
янце бюджэта прадугледжваў 
стварэнне фінансавага рэзерву 
мясцовымі органамі самакіра-
вання (чытай — сельскімі 
і пасялковымі саветамі) для 
выдаткавання на інфраструк-
турныя патрэбы. Аднак, пасля 
чэрвеньскіх зменаў, ягоны па-
мер быў скарочаны ў 4 разы. 
Зато з’явіўся падпункт: “фінан-

савая дапамога юрыдычным 
асобам і прыватным прадпры-
мальнікам”. Таксама, не горшы 
варыянт, у разе сродкі будуць 
скіроўвацца на стварэнне новых 
працоўных месцаў, пашырэнне 
вытворчасці і г.д. Але, ва ўмо-
вах крызіса і непразрыстасці 
аперавання бюджэтам, грошы 
могуць пайсці на ўратаванне ад 
банкруцтва “блізкіх выканкаму 
юрыдычных асобаў”. Зменай 
зместу толькі аднаго пункта 
“рэзервы” зменьшана (а можна 
казаць і ліквідавана) фінанса-
вая самастойнасць мясцовага 
самакіравання. З аднаго боку 
метад “брэжнеўскага сацыяліз-
му” з другога — увод пункта, які 
пры правільным ужытку можна 
лічыць рынкавым.

Другая уведзеная графа — 
“Бюджэтныя крэдыты, ссуды, 
займы” фактычна з’яўляецца 
сродкам назваць датацыі “мёрт-
вым прадпрыемствам” па інша-
му. Задача  раходу 6 мільярдаў 
— уберагчы ад закрыцця прад-
прыемствы з адмоўнай рэнта-
бельнасцю. І толькі некалькі сот 
мільёнаў можа пайсці суб’ектам 
гаспадарання на стварэнне пра-
цоўных месцаў, пашырэнне вы-
творчасці і г.д. Такім чынам мы 
маем другі механізм, які можа 
стаць рынкавым толькі ў разе 
як раённая ўлада вырашыць не 
“падстрахоўвацца” са справаз-
дачнасцю а скіраваць сродкі 
на перспектыўныя эканаміч-
ныя праекты. Але, такі шлях 

прывядзе да “смерці” стратных 
прадпрыемстваў ужо бліжэй-
шымі месяцамі. Не верыцца, 
што чыноўнікі Пухавіцкага РВК 
маюць дастатковую ступень 
смеласці і каб дзеля перспекты-
вы эканамічнага росту праз 2-3 
гады пазбаўляцца ад цяжару 
“мёртвых вытворчасцяў”.

Калі падсумаваць, то мы 
маем: скарачэнне ўсіх сацы-
яльных выдаткаў і увод пэўнай 
колькасці рынкавых механіз-
маў, што дазваляе лічыць зме-
нены бюджэт адносна лібераль-
ным. Адначасова пазбаўленне 
фінансавай самастойнасці ор-
ганаў мясцовага самакіраван-
ня памножанае на магчымыя 
аб’ёмныя датацыі стратным 
прадпрымествам прымушае 
ўзгадаць “развіты сацыялізм 
часоў Брэжнева”.

Паяднанне гэтых крокаў 
падобна, як у старой бара-
датай показцы на паяднанне 
вужыка ды вожыка: на выхадзе 
3 метры калючага дроту. Так 
і з бюджэтам — на выхадзе ат-
рымалі НЕСАЦЫЯЛЬНЫ СА-
ЦЫЯЛІСТЫЧНЫ фінансавы 
дакумант.

Да таго ж, улічваючы сітуа-
цыю са сплатай падаткаў і ад-
сутнасць рэальных механізмаў 
унутранага пакрыцця дэфіцы-
ту бюджэта — малавыканаль-
ны. Адпаведна, чакаем новых 
зменаў на чарговай пазачар-
говай сэсіі дэпутатаў раённага 
Савета. 

Выдаткі на сістэму 
адукацыі Пухавіцкага 
раёна скараціліся на 
24,7% параўнаўча з 
запланаванымі у пачатку 
2009 года дадзенымі.

 бюджэту Нарэшце 
сабраліся
Свіслацкі пасялковы 
савет правёў сэсію 
пасля паўгадавога 
перапынку

22 верасня пасля больш 
чым пяцімесячнага перапын-
ку адбылася сэсія Свіслацкага 
Пасялковага Савета дэпута-
таў. Мерапрыемства паставіла 
своеасаблівы рэкорд па коль-
касці дэпутатаў-прагульшчы-
каў. Столькі “адсутных” не 
было ні на воднай сэсіі Савета 
25 склінання.

Асноўным пунктам парад-
ку дня была падрыхтоўка да 
ацяпляльнага сезона. Пры-
няўшы да ведама тое, што 
жыхары значнай часткі дамоў 

давялі, што іх будынкі не ад-
павядаюць стандартам па це-
плаўтрыманню і ўзгадаўшы 
леташнюю ацэнку пассаветам 
працы КУП “Жылкампаслугі-
Свіслач” як “незавальняючую”, 
дэпутаты прынялі рашэнне, 
якое забавязвае камуналь-
шчыкаў ліквідаваць, прынамсі 
ўжо зафіксаваныя праблемы 
ў бліэйшы час (да наступнай 
сэсіі Савета). 

Абмяркоўвалася і рашэнне 
Пухавіцкага РВК пра ўсталя-
ванне для Свіслачы меньшых 
нормаў расходу цеплавой 
энэргіі на абагрэў 1м2 жылой 
плошчы. З аднаго боку, калі 
ацяпленне будзе праводзіцца 
паводле зацвержданых нар-
матываў, то свіслачане будуць 
плаціць меней. Але і ў дамох 
будзе халадней. З другога боку, 
1 гігакал.цяпла, якая адпус-
каецца КУП “Жылкампаслугі 
Свіслач” самая дарагая ў раёне. 
Пры тым, што Свіслач і Друж-
ны атапліваюцца не ад малой 
кацельнай а ад ЦЭЦ-5.Частка 
дэпутатаў вырашылі вывучыць 
сітуацыю вернуцца да пытання 
на наступнай сэсіі. 

Нормы абагрэву 
Свіслачы і Дружнага — 
найменьшыя ў раёне

Як паведамляе сайт Пухавіцкага райвыканкаму, за студзень-версаень аб’ёмы прамысло-
вай вытворчасці склалі толькі 96,0% параўнаўча з аналагічным перыёдам 2008 года.

28 верасня а 12-й гадзіне у 
Мінску фонд Мінаблмаёмасць 
праводзіў аўкцыён па 11 лотах, 
якія выстаўляліся Пухавіцкім 
райвыканкамам. Падзея не 
прыцягнула бы увагі каб не 
адно “але” — гэта была ўжо 
чацьвертая спроба прадаць 
збудаванні, якія месцяцца на 
тэрыторыі былога вайсковага 
гарадку ў Мар’інай Горцы. Па-
пярэдняя, трэцяя па ліку, дата-
вана 30-м чэрвеня.Таго разу з 
больш чым 20 лотаў быў пра-
дадзены толькі 1. 

Адна з прычын — непамер-
ны кошт, за які выстаўляюцца 
лоты і  іх тэхнічны стан. Такое 
ўражанне, што пра  працэс пе-
радпродажнай падрыхтоўкі, які 
апісваецца нават у школьным 
падручніку аддзел эканомікі РВК 
не чуў: Калі у апісанні будынка 
прысутны радок пра “асфаль-
табетоннае пакрыццё пляцоўкі” 
а на фота  на сайце выканкаму 
бачна, паросшая праз афальт 
трава ў метр вышынёй, пакупнік 
задумаецца што да гандлю за 
падобны лот.

Затое слова “рэклама” работ-
нікі райвыканкаму чулі: напярэ-
дадні новага аўкцыёна быў апуб-
лікаваны матарыял, прысвечаны 

дакуманту пад назвай “Градо-
строительный проект детально-
го плана района застройки в Ма-
рьиной Горке”. Абвешчана, што 
на тэрыторыі былога вайсковага 
гарадку мае з’явіцца сучасны 
мікрараён. “Пухавіцкія навіны” 
нават называюць магчымага 
генеральнага інфестара — ААТ 
“Трайпл”. Адно пра даты пачат-
ку будаўнічых работ не сказана 
ні слова. Тым не меней, калі ёсць 
падрадчык і план забудовы — 
выклікае сумнеў мэтазгоднасць 
продажу аб’ектаў, на тэрыторыі, 
якая ахоплена планам. Бо усе іс-
ныя збудаванні мусяць улічвац-
ца пры комплекснай забудове. І 
маюць уключацца у інфраструк-
туру плануемага мікрараёна.

Яснасць дадае фраза з уз-
гаданага матарыяла, якую 
неабачліва прапусцілі “цэнза-
рамы” газеты: “Пока только 
лишь на бумаге и в фантази-
ях существуют многоэтажки, 
особняки, коттеджи, школы, 
магазины, улицы. А ведь прой-
дет небольшой для истории 
срок — и заполнится новый 
микрорайон новоселами”.

Такім чынам, патэнцыйным 
пакупнікам прапануецца самім 
выступіць у ролі інвестараў для 

амбітных планаў і “будаўнікоў 
гісторыі” Мар’інай Горкі. 

Нестыковак багата. Але 13% 
дэфіцыту раённага бюдджэта 
вымушаюць “эканамістаў” РВК 
даставаць грошы “у любы спо-
саб” — задача атрымаць “жы-

выя рублі” самая актуальная.  
Можа таму продаж 11 збудаван-
няў праводзіцца не за 1 базавую 
велічыню, а коштам ад 2,73 млн. 
да 102,6 млн. Хаця, сыходзячы з 
неабходнасці уключэння будын-
каў у гаспадарчую дзейнасць і 
правальных спробаў прадаць іх 
раней лагічым бы выглядала вы-
канане распараджэння прэзідэ-
нта па выстаўленню на аўкцыён 
такіх аб’ёктаў за “сімвалічны 
кошт”. Каб гэта было зроблена 
яшчэ 3-4 гады таму, падаткі з 
новых вытворчасцяў даўно пе-
равысілі бы “прадажны кошт 
аб’ектаў”. 

У Пухавіцкага РВК логіка ін-
шая — прэзентуючы праграму 

забудовы тэрыторыі, чыноўнікі 
спадзяваліся усё ж прадаць бы-
лыя вайсковыя аб’екты. А такія 
дробязі як планы забудовы 
(куды ўключана частка гэтых 
аб’ектаў) ўяўляюцца дробяззю: 
“Планы можна перапісаць.” Да 
таго ж планы, паводле аўтара 
матарыяла ў “Пухавіцкіх наві-
нах” — гэта “всего несколько 
листов с чертежами и компью-
терными рисунками.”

А патэнцыйныя пакупнікі 
не пранікліся логікай раённых 
чыноўнікаў — аб’екты засталі-
ся не прададзенымі. Таму, маг-
чыма, ужо бліжэйшым часам 
мы будзем сведкамі працягу 
“мыльнай оперы” пад назвай 
“вялікі распродаж ваеннага 
гарадка”. Дэфіцыт бюджэта 
нікуды не падзеўся і раённаму 
выканкаму як паветра патрэб-
ны грошы. 

ВялікіВялікі  распродаж
Па выніках першых 8 меся-

цаў 2009 года Пухавіцкі раён 
на другім месцы ў вобласці 
(пасля Мінскага) па колькас-
ці прададзеных участкаў у 
садаводчых таварыствах. З 
1099 зарэгістраваных здзелак 
куплі-продажу падобных над-
зелаў 157 прыпадае на наш 
раён. З гэтай колькасці да 80% 
участкаў знаходзяцца ў паў-
ночнай частцы раёна (блізу 
Свіслачы). Асноўная доля па-
купнікоў — жыхары сталіцы. 
На фоне эканамічных праблем 
усё большая колькасць сямей 
вяртаецца да натуральнай 
гаспадаркі. Дачы чарговы раз 
засвойваюцца пакаленнем, 
якому ад 35 да 50 год.

Участкі блізу Свіслачы, 
Дружнага, Рудзенска, Дуко-
ры сёння раскупаюцца больш 
актыўна за вядомыя “маладэ-
чанскі”, “брэсцкі” ды “слуцкі” 
напрамкі. Адным з фактараў, 
які спрычыніў такі стан рэчаў 
ёсць кошт на зямлю. У “звык-
лых” кірунках жаданыя 10 сотак 
каштуюць ад $5,5 да $7 тысяч. 
А ў разе наяўнасці камуніка-
цый у выглядзе электрычнасці і 
вады кошт можа сягнуць аж да 
16 тысяч.

У нашым раёне не праблема 
знайсці кавалак зямлі за $3,5-4 
тысячы. Розніца, прынамсі, у 2 
разы. Адпаведна, сям’я якая мае 
машыну можа сабе дазволіць 
разглядаць для пакупкі надзелы 
на Пухавіччыне.

Падобная сітуацыя назіра-
ецца і з участкамі, якія выдзя-
ляюцца для будаўніцтва жылых 
дамоў. Нягледзячы на крызу, 
кошт надзелаў і попыт на іх не 
збіраюцца “абвальвацца”.  

Вяртанне 
на зямлю
Мінчукі актыўна 
скупаюць дачы 
ў нашым раёне.

Райвыканкам безвынікова спрабуе 
распрадаць некарыстаемую нерухомасць. 
Але кошты зніжаць не збіраецца

На здымку — тое што РВК называе 
“Мойкай”. 1 м2 у гэтай халупе каштуе 
блізу $1925 — даражэй чым м2 
у новабудоўлях сталіцы.
Агульны кошт лота — 41775812 руб.
Трава вакол — аказваецца 
“асфальтабетоннае пакрыццё”

Аўкцыённыя лоты 
выстаўляюцца 
па непамерных 
коштах, і ў жахлівым 
тэхнічныма стане 

Гісторыя пачалася першага 
верасня на лінейке з нагоды дня 
ведаў. Гэтае мерапрыемства 
наведаў парафіяльны святар 
рускай Праваслаўнай царквы 
айцец Сергій. Звярнуўшыся да 
вучняў, святар прапанаваў усім 
сумесна прачытаць малітву 
“Ойча наш” а пасля, не пыта-
ючыся дазвола ў бацькоў, ак-
рапіў першаклашак вадой. Па 
акрапленні прадстаўнік РПЦ не 
забыўся нагадаць пра тое, што 
ў Свіслачы будуецца храм і за-
клікаў усіх актыўна ахвяраваць 
на будаўніцтва.

Літаральна праз месяц гіс-
торыя атрымала працяг: 30 ве-
расня прадстаўнікі Свіслацкай 
парафіі прайшліся па класах 
школы з інфармацыяй пра ма-
ючую адчыніцца нядзельную 
школу і чарговы раз нагадвалі 
пра патрэбы ў ахвяраван-
нях.

Бацькі вучняў 
ужо сур’ёзна аб-
м я р к о ў в а ю ц ь 
небяспеку “цес-
нага злучэння” 
свіслацкага пры-
ходу Пра-
васлаў-

най царквы і сярэдняй школы. І 
маюць падставы. Нягледзячы на 
тое, што Законам пра “свабоду 
веравызнанняў” за Праваслаў-
най царквой замацавана “вы-
значальная роля у фармаванні 
... каштоўнасцяў беларускага 
народу”, яна усё ж мае падпа-
радкоўвацца нормам дзеючага 
заканадаўства. Артыкул 9 уз-
гаданага вышэй закона кажа : 
“... У установах адукацыі не да-
пускаецца стварэнне і ананім-
ная альбо супярэчная закана-
даўству дзейнасць рэлігійных 
арганізацый”. І працяг: “Уста-
новы адукацыі у пытаннях вы-
хаваўчай дзейнасці на падставе 
пісьмовых заяваў бацькоў... у 
пазавучэбны час могуць суп-
рацоўнічаць з зарэгістраванымі 
рэлігійнымі арганізацыямі”.

Такім чынам, прадстаўнікі 
парафіі мелі права хадзіць па 
школе і інфармаваць вучняў 

толькі маючы на руках ПІСЬ-
МОВУЮ ЗАЯВУ ад бацькоў 
з дазволам дырэкцыі. Да і 
то — у пазавучэбны час. А 
выступ на уроку ці падчас 
перапынкаў - ПРАМОЕ ПА-

РУШЭННЕ ЗАКАНА-
ДАЎСТВА.

Святар павод-
ле звычайнай 

логікі і задро-
вага сэнсу мае 
“прыпыняць” 

пазапраўную актыўнасць пры-
хажан. Аднак у дачыненні да 
айца Сергія не меньш пытан-
няў. Малітва “Ойча наш” і ак-
рапленне Святой вадой вучняў 
на лінейке таксама з пункту 
гледжання закону выглядаюць 
не зусім “чыста”. Ягоныя дзеян-
ні патрапляюць пад катэгорыю 
“рэлігійных абрадаў”: паводле 
арт. 3 Закона “рэлігійныя аб-

рады — сукупнасць устаноўле-
ных веравучэннем дзеянняў, у 
якіх увасабляецца рэлігійнае 
уяўленне”. А гэта і малітва і 
тым больш благаслаўленне.

У тым жа законе ў арт. 25 
кажацца што: “Багаслужэнні, 
рэлігійныя абрады, маючыя 
на мэце задавальненне рэ-
лігійных патрэбаў, у адмыслова 
не прыстасаваных для гэтага 
месцах альбо пад адкрытым 
небам і ў памяшканнях могуць 
праводзіцца толькі пасля пры-
няцця адпаведнага рашэння 
кіраўніком мясцовага выка-
наўчага і распараджальнага 
органа...”

Акрамя таго, у пераліку 
найбольш цяжкіх парушэнняў 
заканадаўства, артыкулам 39 
устаноўлена наступная норма: 
“уцягненне непаўнагадовых у 
рэлігійныя арганізацыі, наву-
чанне непаўнагадовых рэлігіі 
насуперак іх волі і без згоды 
бацькоў і асобаў, якія іх за-
мяняюць”. За такія дзеянні 
прадугледжана адказнасць не 
толькі для святара але і для 
дырэктара школы і для прых-
оду.

Сумнеўна, што айцец Сергій 
запытаўся ў бацькоў пісьмова-
га дазволу перш чым прачыта-
ць малітву альбо ажыццявіць 
абрад благаслаўлення. І тым 
больш ён не задумываўся, што 
для прадстаўнікоў некаторых 
пратэстанцкіх вучэнняў, ісла-
ма альбо іўдаізма удзел у такім 
абрадзе часам можа прыроўні-
вацца да блюзнерства.

Застаецца толькі падзякава-
ць за дабрыню незадаволеным 
бацькам: каб тыя скіравалі 
скаргу ў пракуратуру прабле-
мы былі б ва ўсіх: пачынаючы 
ад школы, сканчваючы вы-
канкамам і царквой. Шкада, 
што прадстаўнікі рэлігіі, якая 
паводле закону мае “вызна-
чальную ролю” у фармаванні 
беларускага народу настолькі 
груба і цынічна парушаюць за-
коны гэтага самага народу. 

Дарэчы:
Праваслаўнымі сярод 

вернікаў Мінскай воблас-
ці з’яўляюцца толькі 51,7%. 
Іначай кажучы, кожны другі 
вернік вызнае не праваслаўе, 
канстатуе “Электронны Бары-
саў”.

Такія лічбы агучыў началь-
нік аддзела па справах рэлігій 
і нацыянальнасцяў аблвыкан-
кама Леанід Пархімовіч. Так-
сама ён адзначыў, што з 402 
храмаў сталічнага рэгіёна 
праваслаўнай царкве нале-
жаць 253.

Выступ чыноўніка адбыўся 
на выяздным паседжанні ка-
легіі апарата ўпаўнаважанага 
па справах рэлігій і нацы-
янальнасцяў. У мерапрыемс-
тве бралі ўдзел прадстаўнікі 
рэспубліканскіх органаў кіра-
вання, начальнікі аддзелаў 
па справах рэлігій і нацы-
янальнасцяў аблвыканкамаў і 
Мінгарвыканкама, намеснікі 
старшыняў і начальнікі аддзе-
лаў ідэалагічнай працы рай-
гарвыканкамаў Міншчыны.

Актывісты праваслаўнай парафіі 
Свіслачы вырашылі абраць 
месцам рэлігійнай агітацыі 
сярэднюю школу.

Рэлігія дзецям?дзецям?

Багата для 
каго дзеянні 
праваслаўнага 
святара на 
лінейцы ў школе 
— блюзнерства

Пішам пра тое, што 
баяцца казаць іншыя

Свіслач: Свіслач: 

svislac.belarda.orgsvislac.belarda.org

РЭГІЯНАЛЬНЫ РЭГІЯНАЛЬНЫ 
ПАРТАЛПАРТАЛ

НАШНАШ партал

пра НАШЫ  НАШЫ пасёлкі

Аператыўна, праўдзіва, трапна.

Тое, што цікава 

для Свіслачы й Дружнага

Мы адкрыты для 

усіх меркаванняў.

Раздзелы партала:
 Навіны Свіслачы і Дружнага
 Навіны Беларусі і Свету
 Даведкавая інфармацыя пра рэгіён:

 Гісторыя
 Турызм і адпачынак
 Спорт
 Эканоміка
 Развіццё
 Улада

 Расклад транспарту ва ўсіх 
накірунках
 Інфарамцыя па будоўлі завода 
ЗАТ “Август-Бел” (у тым ліку 
копіі дакумантаў, аналітыка).
 Бесплатныя прыватныя абвесткі
 Блогі

•
•
•
•
•
•

У сакавіку Свіслач:Рэгія-
нальны партал паведамляў пра 
тое, што Дукорскі палац быў 
выкуплены прадпрымальнікамі 
з мэтаю ягонай рэстаўрацыі і 
адаптацыі палацава-паркавага 
комплексу для турыстычных 
патрэбаў. Быў створаны адмыс-
ловы фонд “Аднаўленне сяд-
зібы”, старшынём якога стаў 
Іван Гумоўскі. Паводле задумак 
кіраўніцтва фонда, Дукора ме-
лася стаць турыстычным комп-
лексам, аналагічным вядомым 
Дудуткам. Сродкі на рэстаў-
рацыю, паводле слоў спадара 
Гумоўскага часткова былі (пры-
намсі на рэстаўрацыю флігеля, 
брамы і ўпарадкаванне парка).

Аднак, магчыма, крыза змя-
шала усе карты. Пытаньне рэс-
таўрацыі стала ці не найвастрэй-
шым. У выніку на адбыўшымся 
ў верасні Мінскім інфестыцый-

ным форуме адным з дзевяці 
дзесяткаў паректаў быў інвест-
праект пад назвай «Ажыццяў-
ленне дабрачыннай дзейнасці, 
скіраванай на рэканструкцыю 
і аднаўленне паводле архіўных 
дадзеных панскага маёнтка з 
сялянскімі падворкамі ў агра-
гарадку «Дукора», аднаўленне 
і пашырэнне краязнаўчага му-
зэю «Дукора».

На жаль, дадзены праект не 
прыцягнуў увагі патэнцыйных 
інвестараў да такой ступені, 
каб падпісаць дамову пра 
фінансаванне. Адной 
з прычын, паводле 
нашай інфармацыі, 
стала скіраванасць 
праекта не столькі 
ў бок прыцягнен-
ня інвестыцый (якія 
повдле сутнасці сваёй 
маюць прынесці ў бу-

дучыні прыбытак), колькі спро-
ба сабраць дабрачынныя ўнёскі. 
Кіраўніцтва фонда “Аднаўленне 
сядзібы” не прадэманстравала 
гатоўнасці надаць патэцыйным 
інвестарам права голасу ў вы-
рашэнні пытанняў аднаўлення 
сядзібы і, тым болей, у будучым 
падзеле доляў прыбытку.

Застаецца спадзявацца, што 
сродкі на сядзібу ў Дукоры усё 
ж будуць знойдзены. І калі не ў 
выглядзе ахвяраванняў, то пры-
намсі як інвестыцыя пад будучы 
турыстычны бізнэс. Для гэтага 
патрэбна няшмат — змена па-
дыходу гаспадароў комплекса 
да пошуку інвестараў. 

Дукорскі палац:
 даведка

У XVI ст. Дукора ўваходзіла ў 
склад уладанняў князёў Сапег. 
Затым сядзіба пераходзіла За-
вішам, Агінскім. Апошнім ула-
дальнікам з Агінскіх усяго так 
званага “бакштанскага графс-
тва” быў гетман Міхал Казімір 
(1730-1800), які не меў спад-
чыннікаў. Фактычна маёнткам 
кіравалі арандатары: Станіслаў 
Манюшка, дзед вядомага кам-
пазітара, і Францішак Ашторп, 
сын шведскага салдата войска 
Карла XII, які асеў на Мен-
шчыне. Знаходзячыся ў сва-
яцтве, яны мелі поўную волю 
дзеянняў і, выплачваючы М. 
К. Агінскаму гатункай рэнту. А 
неўзабаве выкупілі маёнткі.

У 1791 г. адбыўся падзел: 
па жэрабі (кідалі манету) Ма-
нюшка атрымаў Смілавічы, 
Ашторп — Дукору. Паколькі ў 
Смілавічах быў знакаміты кас-
цёл, Манюшка, каб ураўнаваць 
умовы падзелу пабудаваў за 
свае кошты касцёл і ў Дукоры.

 У канцы XVIII ст. у Дукоры 
будуецца палац, закладваец-
ца парк. Для забаўкі гасцей у 
сядзібе ўтрымоўвалі цырк і ар-
кестр. Уладальнік меў атрад це-

лаахоўнікаў. Жыццё ў Дукоры 
адрознівалася знешнім 

бляскам і нябачанай рас-
кошай. У час Ашторпаў у 
палацы была яшчэ адна 
незвычайная калекцыя 
— збор карцінаў канёў, 

якімі славіўся Дукорскі 
завод. Звыш трох сотняў 

галоваў канёў (арлоўскіх, 
арабскіх, ангельскіх) выгадоў-
валі тут. 

У 1851 г. Лявон утапіўся ў 
Свіслачы. Паколькі спадчын-
ніка-сына ён пакінуў, запуш-
чаная сядзіба ад адной з трох 
дочак (Леакадзіі, у шлюбе за 
Сенажацкім) у 1874 г. перайш-
ла да барона Канстанціна Гар-
цінга, які паходзіў з галандскай 
сямі, якая асела ў пачатку XIX 
ст. на Міншчыне.

Адстаўны расейскі пал-
коўнік Канстанцін Гарцінг (па-
мёр у 1891 г.) быў сустрэты 
мясцовай шляхтай непрыязна. 
Сітуацыю выправіла ягоная 
жонка Юзэфа Несялоўская. 
Як добрыя гаспадары, Гарцінгі 
здолелі стварыць прыяцельскія 
адносіны з мясцовым насель-
ніцтвам.

Пасля кастрычніцкага пе-
равароту палац заняпаў:  ў 
1918 г. быў прыстасаваны пад 
школу, разбураны ў гады Дру-
гой сусветнай вайны. На яго 
падмурку ў 1960-я пабудаваны 
новы будынак школы.

З гістарычнай забудовы на 
сёння захаваліся фрагмэнты 
парку, уязная брама, флігель

“Сырая” прапановапрапанова
Прапанова па аднаўленню Дукорскай 
сядзібы не знайшла інвестараў на Мінскім 
інвестыцыйным форуме

Ва усіх краінах Еўропы 
святы традыцыйнай культу-
ры шырока рэкламуюцца і 
праходзяць пры поўнай пад-
трымцы мясцовых уладаў. 
Больш за тое, апошнія гады 
такія мерапрыемствы пачалі 
рэкламаваць за межамі краін 
дзеля прыцягнення замежных 
турыстаў і, адпаведна, грошай 
у мясцовую эканоміку. Гэтая 
практыка існуе ў Польшчы, 
Чэхіі, Літве, Латвіі, Расійскай 
Федэрацыі і Ўкраіне. І дарэчы, 
прыносіць неблагі даход. 

Але Пухавіцкая зямля ад-
мысловая сваім чынавенствам. 
Райвыканкам чарговы раз пад-
цвердзіў, што насуперак сус-
ветнай практыцы карыстаецца 
выслоў’ем дзядулі Леніна “Мы 
пойдем другім пуцём”:трады-

цыйнае свята народнай куль-
туры і беларускай паэзіі “Таль-
каўскі фэст” прайшло насуперак 
забароне улады зьбірацца на 
вуліцы(!!!) перад Домам куль-
туры. Школьнікам Талькаўскай 
СШ таксама “настойліва не 
рэкамендавалі” прыходзіць на 
фэст. Парадаксальна, але куль-
турная імпрэза, якая арганізу-
ецца ўжо дзевяты год ў тым ліку 
і дзякуючы высілкам моладзі і 
мае ўсе падставы стаць адной з 
візітовак не толькі Талькі, але і 
ўсяго Пухавіцкага раёна аказа-
лася не да спадобы чыноўнікам 
райвыканкаму і старшыні Таль-
каўскага Савета дэпутатаў.

Свята паэзіі, народнай і бар-
даўскай музыкі прайшло ўжо 
дзевяты раз у Тальцы. Ад 2007 
года фэст праходзіць толькі 

на прыродзе - Коласа-
вай паляне (тут стаяла 
“стража”-леснічоўка, дзе 
ў 1930-ыя гады ў лесніка 
Волеся Бранавіцкага летаваў 
Якуб Колас), што знаходзіцца ў 
лесе за Таллю - ужо трэці год 
мясцовыя ўлады не дазволілі 
правядзенне свята ля Таль-
каўскага клуба. Не дазволена 
вешаць абвесткі ў Тальцы, 
даць аб’яву ў “Пухавіцкія на-
віны”, забаронена вучням 
Талькаўскай школы прых-
одзіць на свята.

У дзень збору патэнцый-
ным удзельнікам падрыхтавалі 
яшчэ адзін сюрпрыз: міліцэй-
скія нарады суправаджалі 
сабраных каб “крый Божа” тыя 
не разбілі паходны лагер і не 
пачалі свята. Людзі вымушаны 
былі ісці ў лес, на асіповіцкі бе-
раг Талі, толькі там ад іх адчап-
ляюцца міліцэйскія машыны: 
не Пухавіцкі раён.

Але ўсё роўна фэст адбыў-
ся. Андрэй Мельнікаў з Гомелю 
спяваў свае песні, а Таццяна 
Барысік з Магілёва чытала 
ўласныя вершы і гумарэскі, 
выклікаючы апладысменты і 
рогат прысутных. Упершыню 
сёлета да нас прыехаў са сваімі 
вершамі малады паэт Віталь 
Быль - і быў цёпла сустрэты 
публікай. Уразіў гумарам і не-
звычайнай для такога юнака 
дабрынёй. Другі раз завіталі 
з Мінска дуэт Раман Яраш і 
Юлія Літвінава. Спадабаліся 
народныя песні ў іх выкананні 
- манера спявання, рэпертуар з 
розных куткоў Беларусі, злад-
жанасць выканаўцаў. Раман 
Абрамчук таксама другі раз 
спяваў пад гітару ля нашага 

вогнішча і зноў не расчараваў 
прысутных. Цімафей Авілін, 
Ільля Арэстаў і Аляксей Галіч 
выканалі трыо некалькі народ-
ных песень і здолелі ператва-
рыць усіх гледачоў у агульны 
хор. Урэшце спевы Аляксея 
Галіча - “Зорка Венера”, “Ак-
самітны летні вечар”, “Паго-
ня”, “Я ня ганю землі чужыя” 
- завяршылі першую ўрачыс-
тую частку свята. Пасля гэтага 
новы дудар , які прадставіўся 
Лесавіком, іграў танцавальныя 
мелодыі, а моладзь танчыла 
“Падыспань”, “Базар”, “Ойру”, 
“Кракавяк”, гулялі у Шуляка, 
Цяцерку, Баяроў.

Раз’язджацца сталі, калі ўжо 
сонца зайшло і стала імкліва 
цямнець, наракаючы, які ка-
роткі дзень стаў у кастрычніку.

Надвор’е было цудоўнае: 
сонца, празрыстае паветра і 
сіняе-сіняе неба, быццам гэта 
не кастрычнік. Пра восень 
нагадваў прахалодны ветрык, 
што калі-нікалі прарываўся 
на паляну, жоўтая лістота на 
дрэвах ды журавіны, якіх пас-
пелі набраць некаторыя госці 
ў Руднянскім балоце. 

Райвыканкам 
спужаўся спужаўся 
вершаў
Міліцыя на загад райвыканкаму выцесніла 
ўдзельнікаў традыцыйнага свята паэзіі 
за тэрыторыю раёна

На свяце паэзіі “Талькаўскі фэст” мелі магчымасць паказаць сабе 
не толькі “мэтры”, але і маладыя творцы.

Свежае паветра, чыстае неба 
і “светлыя” вершы —  аснова 
посьпеху Талькаўскага Фэсту

За 9 месяцаў у раёне прайшлі 9 фестываляў альбо сустрэч з вядомымі дзеячамі 
культуры Беларусі. Аддзел культуры Пухавіцкага РВК арганізаваў толькі 2 з іх.

8 траўня на Свіслачы на-
зіраўся мор рыбы ад вёскі Ка-
ралішчавічы і да вёскі Сіняла. 
Эколагі вылавілі з вады некаль-
кі соцень асобін мёртвай рыбы 
а сама вада ў рацэ мела адмыс-
ловы жаўтаваты колер і пену 
на паверхні. Атрутная пляма 
рассмакталася толькі ў 20 кіла-
метрах ад пасёлка Свіслач.

Практычна адразу была 
высунута версія пра скідван-
не сцёкавых водаў з ачыст-
ных збудаванняў. Праблема 
палягала толькі ў вызначэнні 
“прыналежнасці” ядаў: выкід 
адбыўся ў раёне прамзоны 
“Шабаны”, дзе размешчана 
блізу сотні прадпрыемстваў. 
У верасні эколагі здолелі даць 
афіцыйнае заключэнне: мор 
рыбы адбыўся ў выніку за-
лпавага выкіду неачышчаных 
водаў з ачыстных збудаван-
няў Мінскай ачыстной стан-
цыі (станцыі аэрацыі), якая 
належыць УП “Мінск-водака-
нал”. 

Дзяржаўная інспекцыя 
аховы жывёльнага і раслін-
нага і свету пры прэзідэнце 
Рэспублікі Беларусь ацаніла 
шкоду, якая была нанесена 
рыбным запасам у 6,7 мільё-
на рублёў. Цяпер УП “Мінск-
вадаканал” мусіць сплаціць 
дадзеную суму і накладзеныя 
на прадпрыемства штрафныя 
санкцыі. Аднак, недастаткова 
новае абсталяванне ачыстной 
станцыі памножанае на “чала-
вечы фактар” не дазваляюць 
быць упэўненым у тым, што 
падобныя здарэнні не паўто-
рацца. 

Названы вінаваты 
ў травеньскім 
масавым моры рыбы 
на рацэ Свіслач

Водаканал Водаканал 
атруціў 
раку

На форуме вялікара рыба-
лоўкага інтэрнэт клубу, на про-
сьбу Яна Кушнежа, навукоўца 
з Заалагічнага Інстытута Ўроц-
лаўскага Ўніверсітэта, рыбака-
мі абмяркоўваецца магчымы 

арэал абітання вазёрнага га-
льяна — рыбы якая занесена ў 
міжнародную чырвоную кнігу.

Гэты від малой рыбкі, якая 
па даўжыні не перавышае 
10-11 см і да нядаўняга часу 
жыла па ўсёй Еўропе і Азіі, 
а на сёняшні дзень засталася 
ў азёрах і старыцах рэк Бе-
ларусі, Польшчы, Расіі, Карэі, 
Казахстана, Манголіі й Кітая, 
патрапіў у Чырвоную кнігу на-
прыканцы 80-х. У апошнім вы-
данні Міжнароднай чырвонай 
Кнігі аднесены да катэгорыі 
“LC - таксоны найменьшай ры-
зыкі”. Гэта азначае, што геагра-
фічны арэал пражывання мае 
тэндэнцыю да скарачэння, але 
не дасягнуў той мінімальнай 

велічыні каб казаць пра адна-
значнае выміранне віда.

Вазёрны гальян не занесе-
ны наўпрост у Нацыянальную 
чырвоную кнігу і пра факт яго-
нага распаўсюду ў вадаёмах 
блізу Свіслачы ніякіх згадак у 
дакумантах РВК, Дзяржіспек-
цыі і іншых устаноў няма. Няг-
ледзячы на гэта, паводле між-
народных дамоваў, Беларусь 
мае ахоўваць гальяна нараўне 
з нацыянальнымі “чырвонак-
ніжнымі” відамі.

Гальян, у Еўропе мае схіль-
насць пражываць, паміж ін-
шым, у тарфяных вадаёмах 
і старыцах рэк. У нашай краі-
не распаўсюджаны на Берас-
цейскім і Гомесьскім палессі. 
Тым больш цікава, што павод-

ле рыбакоў, 
дадзены від 
рыбы неаднаразо-
ва быў заўважаны ў 
каналах блізу пасёл-
ка Дружны і старыцах (старых 
руслах Свіслачы), якія зна-
ходзяцца блізу і на тэрыторыі 
пасёлка Свіслач. Падобны факт, 
на думку рэдакцыі “Свіслач:
Рэгіянальны партал”, мае заці-
кавіць дзяржінспекцыю аховы 
жывёльнага і расліннага свету, 
навукоўцаў, і раённыя ўлады. 
Бо наяўнасць чырвонакніжнага 
віда накладае сур’ёзныя абме-
жаванні й дадатковую адказ-
насць на этапе праектавання 
прамысловых аб’ектаў і вяд-
зення гаспадарчай дзейнасці.

Спадзяемся, што дадзеная 
публікацыя стане адным з чын-
нікаў, які спрычыніць рэык-
цыю мясцовых уладаў і надасі 
больш увагі вадаёмам нашай 
тэрыторыі. 

Чырвоная Чырвоная 
КнігаКніга 
побачпобач
Дружны і Свіслач — магчымыя арэалы 
абітання рыбы, якая занесена ў міжнародную 
Чырвоную кнігу.

Пра чырвонакніжны 
від рыб паведамілі 
рыбакі і польскі 
навукоўца

Месцы, дзе паводле 
Міжнароднай чырвонай кнігі 
(станам на 2005 г.) жыве рыба, 
якая яшчэ 40 год таму насяляла 
ўсю Еўразію і значную частку 
Афрыкі

Жыхары Шацку некалькі 
летніх месяцаў заўважалі, што у 
шацкі лес увечары пад’язджаюць 
машыны з бочкамі і зліваюць на 
зямлю рэчыва, падобнае на на-
фту. Лес пачаў жаўцець на досы-
ць вялікай плошчы. Не маючы 
спадзеваў на раённыя улады, 
жыхары па тэлефоне звярнуліся 
у камітэт дзяржкантроля. 

Супрацоўнікі КДК разам з 
прадстаўнікамі Мінскай аблас-
ной экалагічнай экспертызы 
камітэта прыродных рэсурсаў і 
аховы навакольнага асяроддзя 
выехалі на месца, правялі пробы 
грунта і замеры плошчы забруд-

жвання. Паводле папярэдняй ін-
фармацыі кантралёраў, лес стаў 
месцам “утылізацыі” каля 200 
тон адыходаў нафтапрадуктаў 
аднаго з Бабруйскіх прадпры-
емстваў. Прадпрымальнік які 
ажыццяўляў зліў, забіраў алей 
“для далейшай утылізацыі”, ат-
рымліваў яшчэ за гэта грошы 
але... не меў ні дазвола ні тэхніч-
ных магчымасцяў утылізаваць 
нафтапрадукты. 

На карысць гэтай версіі свед-
чыць адсутнасць абсталявання 
для пераапрацоўкі нафтапра-
дуктаў у падазраванага прадпы-
мальніка а таксама адсутнасць 
дамоваў з беларускімі прадпры-
емствамі, якія займаюцца пера-
апрацоўкай нафтапрадукатў.

Ва усёй гэтай гісторыі яшчэ 
багата няяснага. Але насцярод-
жваюць некалькі фактаў:

Жыхары Шацка гатовыя га-
варыць са следчымі з рэспуб-
ліканскіх органаў і пры гэтым 
катэгарычна адмаўляюцца каб 
да моманту суда іх прозвішчы 
“усплылі” на тэрыторыі Пу-
хавіцкага раёна. Нават інтэрвью 
БТ яны давалі закрыўшы твар.

Не заўважыць рэгулярны 
зліў нафтапрадуктаў мясцовай 
уладзе досыць цяжка: нават 
паводле задровага сэнсу маюць 
быць сігналы ад учатсковага, 
раённай інспекцыі аховы жы-
вёльнага і раслінага свету, сель-
савета і СПК нарэшце. 
Аднак, усе гэтыя уста-
новы чамусці аказаліся 
“сляпымі і глухімі” аж 
да прыезду правер-
кі са сталіцы.

Такі аб’ём несанкцыянава-
нага зліву небяспечных рэчы-
ваў — ці не самы масштабны за 
найшоўшую гісторыю Беларусі. 
І ў тое, што нейкі прадпрымаль-
нік, без падтрымкі маючых ула-
ду адважыўся на падобную ры-
зыку — рэчы малаверагодная.

Вакол і на тэрыторыі Пу-
хавіцкага раёна знаходзіцца не 
меней за 10 прадпрыемстваў, 
якія паводле спецыфікі вытвор-
часці маюць падобнага роду 
адыходы. І пры гэтым, у радыю-
се 50 кіламетраў (калі адкінуць 
сталіцу) няма ніводнага прад-
прымества, якое б займалася 
перапрацоўкай у прамысловых 
аб’ёмах. Кошт перапрацоўкі ці 
ўтылізацыі адпрацаваных на-
фтапрадуктаў зазвычай нема-
лы.  Таму 100% 
гарантыі не-
паўтору “на-
фтавых рэк 
у лесе” даць 
не можа, 
б а д а й 
ніхто. 

Нафта ў лесе
Шацкія лясы сталі месцам 
сапраўднай экалагічнай 
катастрофы.

Летась ААТ “ЗГВ” абвесціў 
пра пачатак работ па выпуску 
парафінаў з нафтавага гачу на-
ваполацкага “Нафтану”. Было 
распачата будаўніцтва новай 
лініі на прадпрыемстве. Гэта-
му можна было б парадавацца 
каб не адно “але”: Выпуск па-
рафіна быў арганізаваны яшэ 
ў 2008 годзе на... “чыгуначнай 

платформе” без аніякіх ачыс-
тных збудаванняў і паведам-
лення жыхарам прынамсі пра 
факт распрацоўкі плана ўты-
лізацыі адыходаў.

У сярэдзіне верасня “Пу-
хавіцкія навіны”паведамілі, што 
на лініі па вырабу парафінаў 
праводзяцца пуска-наладачныя 
работы. І час афіцыйнага запус-
ку прадпрымества — снежань 
2009 г.

У тым жа матарыяле падц-
вярджаецца факт, пра які ле-
тась заяўляў дырэктар завода 
сп. Мулярчык — нягледзячы 
на адстунасць акту прыёмкі 
лініі прадукцыя выпускаецца. 

Можна толькі парадавацца за 
Завод і тых хто на ім працуе. 
Аднак выклікаюць сумневы 
метады дзейнасці мэнэджмента 
ЗГВ — пры арганізацыі фактыч-
на новай хімічнай вытворчасці 
не праводзіліся грамадскія слу-
ханні, жыхары не былі азнаём-
лены з планамі прадпрыемства, 
з захадамі па забеспячэнню 
экалагічнай бяспекі.

Атрымалася, што Завод Гор-
нага Воска, які небезпадстаўна 

пазыцыянуе сабе як прадпры-
емства “блізкае да жыхароў” 
паводзіць сабе горш за сум-
навядомае ЗАТ “Август-Бел”. 
Расійскія гора-інвестары пры-
намсі зрабілі выгляд арганіза-
цыі грамадскага абмеркавання 
сваіх планаў. Родны ж ЗГВ не 
палічыў патрэбным нават па-
ведаміць Свіслачанам пра пла-
наванне новай вытворчасці не 
кажучы ўжо пра патэнцыйную 
яе небяспеку. Прыкра. 

Прадукцыя без ачыстных
ААТ “ЗГВ” запускае 
новую вытворчую 
лінію. На ачыстныя 
збудаванні на заводзе 
“забыліся”

Ужо год Завод выпускае парафіны 
на чыгуначнай платформе без 
ачыстных збудаванняў

Жыхары Шацка 
напужаны: нават ін-
тэрвью БТ яны даюць, 
закрыўшы твар.

У лес вылілі не 
меней за 200 
тон адыходаў 
нафтапрадуктаў

З’явіўся сайт Пухавіцкай інспецкыі аховы жывёльнага і расліннага свету. На жаль, 
рэсурс вытсаўлен ў “сырым і недаробленым” выглядзе. Але пачатак пакладзены.

У рэчыцкай раённай 
газеце Дняпровец ў тыд-
зень таму была надрука-
вана наступная аб’ява пра 
тое, што міліцыя шукае 
уладальніка самаробнага 
самалёта, які 24 ліпеня  
праляцеў ПАД! чыгунач-

ным  мостам праз раку 
Днепр у  г. Рэчыца. 

Лятальны апарат меў 
цёмна-шэрую  ці сінюю 
афарбоўку.

А Гомельскі АУС за лю-
быя звесткі пра ўладаль-
ніка апарата гарантаваў 

узнагароджанне і поўную 
ананімнасць. У выніку 
праверак у навакольных 
вёскам міліцыя знайшла 
прынамсі 5 самаробных 
самалётаў, каля дзесят-
ка дэльтапланаў і багата 
іншай авіяцыйнай тэхікі. 
Усё — самаробнае. Але 
аса-лётчыка пакуль не 
выявілі. Пошукі працяг-
ваюцца. 

Інфармацыйна-аналітычнае выданне пасёлкаў Дружны і Свіслач № 4(5), кастрычнік 2009 года.
Выходзіць не радзей 1 раз на месяц
Рэдактар: Канстанцін Фёдаравіч Мелевіч
е-mail рэдакцыі: sviesnik@gmail.com
Рэдакцыя можа не падзяляць пункт гледжання аўтараў артыкулаў і друкуе як матарыялы для 
дыскусіі. Адказнасць за дакладнасць выкладзеных у артыкулах фактаў нясуць аўтары.
Падпісана ў друк: 27.10.2009 г.
Аддрукавана на капіравальным апараце рэдактара. Распаўсюджваецца бесплатна.

І ТАКОЕ БЫВАЕІ ТАКОЕ БЫВАЕ

Маладая пара, якая прыехала 
пагуляць у лес раптам пачула як 
спрацавала сігналізацыя іх аўта-
мабліля. Падбегшы да машыны, 
маладзёны праз запацелае шкло 
заўважылі, што ў салоне нехта 
ёсць і выклікалі паліцэйскіх.

Але праз хвіліну пара са зд-
зіўленнем пазнала ў “рабаўніку” 
чорнага мядзьведзя. Вылезці 
з аўтамабіля жывёла не магла, 
бо дзверы захлопнуліся і былі 
заблакаваны сігналізацыяй. 
Мусіць, мішку прывабіў пах ежы 
і ён вырашыў паласавацца ў 
“зручным і цёплым салоне”. 

Паліцэйскія адчынілі дзверы 
звонку і нагадаваны людзкімі 
прыпасамі мішка выскачыў з 
машыны ды зьнік у лесе.

Як адзначае мясцовы шэрыф 
Кэвін Дугерці, мядзьведзі якія 
жывуць непадалёк ад людзкіх 
паселішчаў з лёгкасцю вучацца 
адчыняць машыны аўтамабіляў 
дзеля ласункаў, якія неабачлівыя 
гаспадары пакінулі ў салоне.

Telegraph

У мястэчку Ўваравічы Буда-
Кашалёўскага раёну у першых 
чыслах кастрычніка знеслі 
паўразбураны помнік Леніну, 
які спрычыніўся да смерці 21-
гадовага мясцовага жыхара. За 
знос Ільіча выказалася большая 
частка жызароў пасёлка.

Перадгісторыя зносу на-
ступная: уначы з 9 на 10 жніўня 
мясцовы жыхар Юрый Відуноў 
адзначаў з прыяцелямі нарад-
жэнне дачкі. Маладыя людзі 
прыйшлі на тэрыторыю школы, 
дзе стаяў помнік Леніну, каб 
сфатаграфавацца. Юрый выра-
шыў забрацца вышэй.  Нечакана 
верхняя частка помніка Лені-
ну ўключна з бетоннай рукой 
“правадыра сусветнага прале-
тарыяту” абрынулася і смяротна 
траўмавала маладога бацьку. 
Па дарозе ў абласны шпіталь ён 
памёр. 

Пасялковы савет стаў перад 
дылемай: зносіць рэшты пом-
ніка ці аднаўляць яго. Рашэнне 
прымалася шляхам анкетавання 
альбо абтэлефаноўвання мяс-
цовых жыхароў, якое ініцыяваў 

пасялковы савет. Галасы падзя-
ліліся прыкладна напалову. Але 
большасць выступіла за знос.

Што і было зроблена 6 каст-
рычніка. Падзея адразу прыцяг-
нула ўвагу журналістаў шэрагу 
выданняў. У каментарах для 
прэсы старшыня Савета, Ігар 
Іванчыкаў не пагаджаецца з па-
няццем “знос”: “Знеслі — гэта 
калі ўзялі падагналі бульдозер 
і знеслі. Дэмантавалі — гэта ін-
шая справа”, — заявіў карэспан-
дэнтам старшыня і адмовіўся ад 
усялякіх каментарыяў. 

Цікава, што ніхто не бярэц-
ца каментаваць сітуацыю вакол 
помніка ў раёне. І мясцовы ўчас-
тковы, і кіраўніцтва Буда-Ка-
шалёўскага раёна і супрацоўнікі 
Ўваравіцкага пасялковага савета 
на адрэз адмаўляюцца нешта ка-
заць. Тым часам, кіраўнік райвы-
канкама Аляксандр Грыгарэн-
ка і прадстаўнікі “ідэалагічнай 
вертыкалі” адразу па атрыманні 
навіны пра знос (джмантаж) вы-
ехалі ва Ўваравічы.

Еўрарадыё  

Помнік-забойцу знеслізнеслі
У Беларусі адбыўся 
першы ў гісторыі 
знос помніка Леніну

Большасць 
жыхароў Уваравічаў 
выказаліся за знос 
помніка

Мішка 
пакатаўся
У ЗША дзікі 
мядзьведзь зачыніўся 
ў аўто турыстаў

Кулібіны нашай зямлі
Рэчыцкі авіатар на самаробным самалёце 
праляцеў ПАД чыгуначным мостам


